
GOUVÈNÈ CUOMO ANONSE $4.2 MILYON DOLA NAN SIBVANSYON POU 
DEVLOPMAN KOMINOTÈ AK EKONOMIK POU KREYE AK KONSÈVE 695 DJÒB 

 
 

15 Prim Toupatou nan Eta a Ap Pèmèt $63.9 Milyon Dola nan Envestisman Prive 
 
 

Gouvènè Andrew M. Cuomo te anonse apwobasyon $4.2 milyon dola nan prim pou Devlopman 
Ekonomik Community Development Block Grant (Community Development Block Grant – 
CDBG)  pou kominote ki toupatou nan eta a pou ede nan atire, konsève ak ankouraje kreyasyon 
djòb. Kenz (15) prim yo pral nan avantaj biznis depi nan ti mikwo-antrepriz yo pou rive nan pi 
gwo konpayi endistriyèl yo.  
 

Pwogram CDBG ki jwenn finansman federal ofri bourad lajan pou konte, vil, ti vil ak vilaj ki 
kalifye yo pou ede devlope kominote valab. Pou fè sa, pwogram nan ofri bon jan lojman ki pa 
chè, epitou li ogmante opòtinite ekonomik yo. Sibvansyon eta a, yo akòde avèk Housing Trust 
Fund Corporation, youn nan ajans ki entegre nan Modènizasyon Kay ak Kominote (Homes and 
Community Renewal – HCR) Eta New York pral pèmèt gen yon benefis prèske $64 milyon dola 
nan envestisman prive. 
 

Gouvènè Cuomo di konsa, “Avèk antrepriz miks sa yo ki gen siksè ant gouvènman an ak endistri 
prive a, nou kapab atire plis biznis ak envestisman nan eta nou an, pou kreye ak konsève menm 
plis djòb. Se yon modèl ki efikas, epitou l ap pèmèt yon fiti ekonomik pi sèten pou kominote yo 
ki toupatou nan eta a.” 
 

Manm Komisyon HCR /Direktè Jeneral Darryl C. Towns di konsa, “Anba kalite dirijan Gouvènè 
Cuomo, n ap travay pou kreye yon estrateji devlopman ekonomik ki plis pase yon senp estimilis 
ekonomik. Avantaj ekonomik prim sa yo pral lanse kwasans biznis yo, epitou l ap ankouraje plis 
enterè nasyonal ak entènasyonal nan konsève ak pote plis biznis ak endistri nan Eta New York.” 
 

Prim ki anonse jodi a se te pati yon pwosesis aplikasyon ki te kòmanse nan mwa me nan HCR. 
Fiti prim CDBG yo ap fè avèk yon apwòch kominotè ki baze sou pèfòmans anba sipèvizyon 
Konsèy Rejyonal yo.  
 

Prim yo gen ladan $585,000 dola nan sibvansyon pou Pwogram Asistans pou Mikwo-Antrepriz 
rejyon santral la pou zòn ki nan konte Sullivan, Albany ak Niagara. Y ap itilize lajan an pou 
biznis y ap louvri yo ak pou biznis ki la deja, avèk yon minimòm 50% alokasyon total yo akòde 
pou antrepriz k ap louvri yo. Pwogram Mikwo-Antrepriz la ofri sibvansyon ant $5,000 ak 
$35,000 dola pou  
 

-kontinye- 



 

Haitian Creole 

mikwo-antrepriz ki kalifye yo. Y ap itilize lajan an pou: achte byen ekipman, tankou machinri, 
ekipman, mèb, enstalasyon, epi/oswa pou ofri fon woulman pou operasyon sipò yo. Moun k ap 
resevwa sibvansyon yo gen obligasyon pou yo angaje nan omwen 10% ekite pwojè a. 
 

Men kèk nan prim yo apwouve selon rejyon an:  
 

Capital Region 
 

Yon prim $516,000 pou ti Vil Bethlehem pou ede nan agrandisman Owens Corning Insulating 
Systems, LLC., yon lidè mondyal nan materyo konstriksyon ak nan sistèm konpozit fib an vè. Y 
ap itilize lajan NYS CDBG pou fòmasyon anplwaye, epitou lajan an ap kreye 93 nouvo djòb. 
Nan chif sa a, y ap mete 51% adispozisyon moun ki touche ti revni ak moun ki touche  
revni modere.  
  

Yon prim $300,000 pou Konte Columbia County pou ede nan lansman Hudson Valley 
Creamery, LLC (HVC), k ap pwodui ak anbale fwomaj atizanal pou Couturier North America 
vann ak distribiye. Lajan NYS CDBG ap ofri finansman pwovizwa, epitou l ap ede yo jwenn plis 
pase $800,000 dola nan envestisman prive pou kreye 25 djòb atanplen. Nan chif sa a, 14 ap nan 
avantaj Nouyòkè ki touche ti revni ak revni modere.  
  

Yon prim $105,000 pou Vil Watervliet, pou ede nan agrandisman Wicked Smart, LLC. Lajan an 
ap deziyen pou achte ekipman ak pou fon woulman ki asosye avèk agrandisman an. Wicked 
Smart se yon konpayi ki gen renome nasyonal kòm yon founisè sèvis konplè nan rad sou 
kòmann, pou mache espòtif la, depi nan espò jèn moun pou rive nan òganizasyon ak klib ki 
toupatou sou mache kolèj la. Agrandisman Wicked Smart enpòtan pou prezans lavant yo anliy k 
ap bay yo plis kliyan sou plan nasyonal. Prim nan ap ede yo jwenn plis pase $220,000 nan 
envestisman prive, epitou l ap kreye sèt (7) nouvo djòb atanplen. Nan chif sa a, y ap mete 51% 
adispozisyon moun ki touche ti revni ak moun ki touche revni modere, epitou y ap konsève  
10 djòb.  
 

On prim $50,000 dola pou Vil Watervliet, pou ede nan agrandisman L & M Family Properties, 
LLC ki fè biznis sou fòm McIntyre's Restaurant. McIntyre's Restaurant se yon biznis fanmi ki 
sèvis kòm yon biznis poto-mitan distri Watervliet Main Street. Y ap itilize sibvansyon CDBG 
pou modènize fasad restoran an, epi pou yon agrandisman ki gen ladan plis espas kuizin, yon ba 
salad konplè, yon pi gwo zòn dine, epitou l ap bay enstalasyon pou fasilite aksè pou moun 
andikape yo. Rannman enèjetik ap yon eleman kle pwojè a. Prim nan ap ede jwenn plis pase 
$75,000 dola nan envestisman prive, epitou l ap kreye de (2) nouvo djòb atanplen. Toulède djòb 
sa yo ap nan avantaj moun ki touche ti revni ak moun ki touche revni modere. 
 

Yon prim $200,000 pou Vil Watervliet, ki nan Konte Albany County, pou kreye Pwogram 
Sibvansyon pou Mikwo-Antrepriz Watervillet. Moun ki jwenn sibvansyon an ap gen obligasyon 
pou fè Sesyon Enfòmasyon sou Planifikasyon Biznis chak ane. Se Center for Microenterprise 
Development, Albany Center for Economic Success of the Community Loan Fund, ak School of 
Business of the College of Saint Rose k ap gen pou fè sa. Pwogram nan ap ede sèt (7) mikwo-
antrepriz nan Vil la. Prim nan ap ede jwenn plis pase $16,000 dola nan envestisman prive, epitou 
l ap kreye 14 djòb ekivalan atanplen. Uit (8) nan djòb sa yo ap nan avantaj moun ki touche ti 
revni ak moun ki touche revni modere. 

Hudson Valley 
 

Yon prim $185,000 pou Konte Sullivan County pou kreye Pwogram Asistans pou Mikwo-
Antrepriz Konte Sullivan County. Moun ki jwenn sibvansyon/benefisyè yo ap gen obligasyon 
tou pou reyalize Pwogram Asistans pou Antreprenè. Se Chanm Komès Konte Sullivan k ap gen 
pou fè pwogram nan. Prim nan ap ede jwenn plis pase $18,000 dola nan envestisman prive, 
epitou l ap kreye 15 djòb ekivalan atanplen. Dis (10) nan djòb sa yo ap nan avantaj moun ki 
touche ti revni ak moun ki touche revni modere. 
 

Yon prim $165,000 pou Vil Port Jervis pou ede nan agrandisman Samaki, Inc., ki prepare, anbale 
ak ekspedye pwason espesyal li pou lavant an gwo. Y ap itilize lajan NYS CDBG pou achte 
machinri ak ekipman, epitou pou fè envantè ki asosye avèk agrandisman an. Lajan an pral ede 
kreye tou 11 nouvo djòb. Nan chif sa a, 10 djòb pral adispozisyon moun ki touche ti revni ak 
moun ki touche revni modere.  
 

North Country 
 

Yon prim $375,000 pou ti Vil Willsboro, nan Konte Essex County pou ede nan lansman 
Champlain Valley Senior Community, LLC (CVSC), yon sant pou granmoun aje viv avèk 
asistans ki nan pwopriyete istorik ansyen Willsboro High School.   Y ap repare lekòl la pou fè li 
vin yon sant pou viv nan 64 chanm. Sant sa a ap ofri sipèvizyon ak asistans nan aktivite lavi 
toulejou, kowòdinasyon sèvis founisè swen sante deyò ap fè, ak kontwòl aktivite rezidan yo pou 
ede asire sante yo, sekirite yo ak byennèt yo. Lajan CDBG ap ofri finansman pwovizwa, epitou l 
ap ede yo jwenn plis pase $7.1 dola nan envestisman prive pou kreye 30 djòb atanplen. Nan chif 
sa a, omwen 18 djòb ap nan avantaj Nouyòkè ki touche ti revni ak revni modere.  
 

Yon prim $255,000 pou Konte Jefferson County pou ede nan lansman Florelle Tissue 
Corporation, k ap kreye yon bilding manifakti papye, epitou k ap pwodui sèvyèt papye, napkin 
ak klinèks. Lajan NYS CDBG ap ede achte machinri ak ekipman, epitou l ap ede yo jwenn plis 
pase $2.3 milyon dola nan envestisman prive pou kreye 55 djòb. Nan chif sa a, omwen 29 djòb 
ap nan avantaj Nouyòkè ki touche ti revni ak Nouyòkè ki touche revni modere.  
  

Santral New York (Central New York) 
 

Yon prim $466,000 pou Vil Oswego pou ede nan konstriksyon St.  Francis Common, yon nouvo 
kay adilt ki gen 60 kabann ak pwogram pou moun viv avèk asistans nan kanpis St. Luke Health 
Services. Lajan NYS CDBG ap ofri finansman pwovizwa, epitou l ap kreye 33 djòb ekivalan 
atanplen. Nan chif sa a, omwen 17 djòb ap nan avantaj Nouyòkè ki touche ti revni ak Nouyòkè ki 
touche revni modere.   
 

Mohawk Valley 
 

Yon prim $750,000 dola pou Konte Schoharie County pou ede nan agrandisman yon pak tèm 
natirèl Howe Caverns, ki atire 170,000 vizitè nan rejyon an chak ane. Howe Caverns Sèvi kòm 
yon gwo motè ekonomik nan rejyon an, pou ankouraje anpil kantite lajan touris. Konpayi an te 
kreye yon plan-direktè pou yon agrandisman an plizyè faz kote y ap mete anpil lòt atraksyon, 
avèk objektif pou ankouraje prezans nan prèske mwatye milyon vizitè chak ane. Howe Caverns 
te ajoute yon bilding min pyè brit, yon kou tiwolyèn ak yon nouvo paviyon piknik. Faz II a ap 

gen ladan konstwiksyon yon Pak RV ak konstriksyon Dinosaur Canyon Preview Center, avèk 
yon envestisman prive ekivalan pou $1.5 milyon dola.  Konpayi an ap itilize finansman CDBG 
pou ede avèk modènizasyon nan enfrastrikti ak travay chantye ak acha ekipman pou Dinosaur 
Canyon. Finansman an ap prepare travay ki pou pèmèt reyalizasyon Faz III a, ak yon lòt 
pwojeksyon pou plis pase $20 milyon dola nan envestisman prive. Prim nan ap kreye 50 nouvo 
djòb atanplen. Nan chif sa a, y ap mete omwen 38 djòb adispozisyon moun ki touche ti revni ak 
moun ki touche revni modere.  
 

Yon prim $150,000 pou Konte Schoharie County pou ede nan agrandisman AMT, Inc. ki fè bon 
kalite pyès koule presizyon metal ki an fè ak metal ki pa an fè ak alyaj metal. Lajan NYS CDBG 
ap ede nan acha machinri ak ekipman. Pwojè a ap pèmèt kreyasyon 10 pozisyon atanplen nan 
dezan. Nan chif sa a, omwen sis (6) pozisyon ap nan avantaj fanmi ki touche ti revni ak fanmi ki 
touche revni modere.  
 

Finger Lakes 
 

Yon prim $110,000 pou Konte Wyoming County pou ede nan agrandisman Upstate Door, Inc. 
pou achte machinri ak ekipman. Upstate Door se yon fabrikan yon liy andedan, deyò ak pòt ki 
gen griy/pwoteksyon. Konpayi an te fè eksperyans yon bès avèk kriz lojman an, men li te vin gen 
yon ogmantasyon nan kòmann yo nan ane 2010 la, ki reprezante yon endikatè kle ki sijere bon 
jan kwasans nan ane 2011 lan. Upstate Door ap chèche achte yon konpayi ki fè pòt ki nan 
Kansas, epi ki fèmen apre 60 ane. Upstate Door ta mete byen ak ekipman sa yo nan yon bilding 
ki nan Castile, pou pèmèt yo antre plis sou mache a avèk plis kalite pwodui. Pwojè a te resevwa 
tou yon sibvansyon $82,000 nan ESDC. Agrandisman an ta kreye uit (8) nouvo djòb sou dezan 
ak apeprè 20 nouvo djòb sou twazan, epitou l ap konsève 45 djòb. Nouvo djòb sa yo enpòtan pou 
ekonomi lokal la paske yo kreye yo deyò endistri agrikòl la ki se premye endistri dinamik nan 
Konte Wyoming County.  
 

Southern Tier 
 

Yon prim $365,000 dola pou Vilaj Groton ki nan Konte Tompkins County pou ede nan 
agrandisman Finger Lakes Fresh, yon divizyon Challenge Industries. Finger Lakes Fresh fè 
lakilti pwodui li ekspedye pandan tout ane toupatou nan Nòdès la, li ofri opòtinite travay, epitou 
li fè lajan pou ede sipòte travay Challenge. Lajan NYS CDBG ap ofri finansman pwovizwa, 
epitou l ap ede yo jwenn plis pase $1 milyon dola nan envestisman prive pou kreye 14 djòb 
atanplen. Nan chif sa a, nèf (9) djòb ap nan avantaj Nouyòkè ki touche ti revni ak revni modere. 
Pwojè ap konsève 16 djòb ekivalan atanplen tou. Nan chif sa a, nèf (9) djòb ap nan avantaj 
Nouyòkè ki touche ti revni ak revni modere.  
 

Pati Lwès New York (Western New York) 
 

Yon prim $200,000 pou kreye Pwogram Mikwo-Antrepriz Vil Lockport Downtown, k ap relanse 
vil la lè yo bay asirans pou 17 mikwo-antrepriz—pou sa ki la deja ak pou nouvo yo—epitou l ap 
kreye 25 djòb atanplen. Nan chif sa a, 19 djòb ap disponib pou moun ki touche ti revni ak moun 
ki touche revni modere. Y ap itilize lajan NYS CDBG pou achte ekipman, estòk, mèb, ak 
enstalasyon, y ap bay fon woulman, epitou y ap peye depans pou fòmasyon anplwaye yo.  

Modènizasyon Kay ak Kominote (Homes and Community Renewal – HCR) Eta New York gen 
ladan tout gwo ajans modènizasyon lojman ak kominote, Affordable Housing Corporation, 
Division of Housing and Community Renewal, Housing Finance Agency, State of New York 
Mortgage Agency, Housing Trust Fund Corporation, ak anpil lòt.   

